
GA toeg. 0124 inv.nr. 5243 Gerrit van Delen Stevensz akte 1495 De Stickcamp 
 
Charter 1495 
 

(1) Ick Gerit van Boegen Janss geheiten Becker1, doe kondt allen luden ende bekenne2 in desen apenen brieve voir mij ende 
(2) voir mijne erven, dat ick witlick ende waill3 in enen gerechten steden4 ewigen erffkoip verkofft, opgedraigen ende aver- 
(3) gegeven heb; verkoip, opdraige ende avergeve mit desen selven brieve Gerit van Delen Stevenssoon ende sijnen erven 
(4) voir een somme geltz die he mij waill betailt heeft, dess5 ick mij bedancke, een erve geheiten den Stickcamp 
(5) gelegen inden kirspell van den Anstoit mit hoige ende ledich6 ende alle sijnen toebehoir ende mitten brieven van den 

voirschreven 
(6) erve sprekende, die ick hem mede avergegeven hebbe. Ende bekenne voirt, dat ick ende mijne erven dairan gheen  
(7) recht noch toeseggen mere en hebben noch [a]n beholden, in geenerwijss. Ende gelave7 hem oick altijt offs noit wee voren 
(8) vestnisse8 hiervan te doen, tot sijnen gesynnen sonder eenich wedersegge. Des to orkonde9 soe heb ick Gerit van 
(9) Boegen voirschreven mijnen segell an desen apenen brieve gehangen voir mij ende voir mijne erven. Ende want onss Henrick, 
(10) Wilhem ende Derick van Boegen gebrudere Gerits voirschreven kynden desen koip ende avergift soe woe10 voirschreven steet. 
 Aldus 

(11) waill to willen ende mit onsen consent11 geschiet iss. Soe bekennen wij voir onss ende voir onse erven dairan oick 
(12) gheen recht noch toeseggen te hebben noch te beholden. Ende hebben dess to merer  oirkonde omme gebrecks wille onss segele 
(13) [ ]esz tijt gebeden Otten van den Kirckhoff desen brieff mede voir ende aver onss te willen besegelen. Dat ick Ott voirschreven 

                                                 
1 naam gecheckt op internet: zie ook in Den Bosch: http://www.bossche-
encyclopedie.nl/bronnen/momboirboeken/r1923.1.htm?p1=../_index.1.htm?title=Bronnen&t1=Bronnen&title=Momboirboeken%201554-1600 
2 erken 
3 wettelijk en goed 
4 gerechtelijk bevestigen 
5 waarvoor 
6 met hoge en lage (bebouwing) 
7 beloof 
8 hij hoeft hiervan geen erkenning te geven 
9 ter getuigenis hiervan 
10 zoals 
11 aldus wel met onze wil en toestemming 



(14) gene also tot oeren beden gedaen ende heb dess to getuge mijnen segell oick an desen selven brieff gehangen. Ge- 
(15) geven12 ynt jair ons Hern dusent vierhondert vijff ende [ni]chtentich op Sent Geertruden dach13. 
 

                                                 
12 opvallend is dat de plaatsnaam ontbreekt. 
13 17 maart 



 


